
Ne zaboravite 

Kontaktirajte vaše bližnje 

Javite se vašim bližnjim i 
poslodavcu i recite im da ste na 
sigurnom. 

Osigurajte dokaze 

Ukoliko ste se zatekli na mjestu 
događaja gledajte da osigurate 
dokaze i dokumentaciju o 
eventualnim povredama i 
troškovima. To mogu biti 
fotografije, računi ili putne 
isprave. To će kasnije pomoći u 
pravnoj proceduri i postupku za 
naknadu štete. 

Medicinska pomoć i podrška 
Ukoliko vam je potrebno liječenje 
i podrška zbog vaših fizičkih i 
psihičkih trauma, zatražite 
pomoć. Može se desiti da vam 
pomoć nije potrebna neposredno 
nakon događaja, već se problemi 
mogu pojaviti kasnije.  
 
Na web portalu Vårdguiden 1177 
naći ćete informacije o raznim 
vidovima podrške i pomoći.  
 
Prijava policiji/Krivična prijava 
Ukoliko ste direktno pogođeni ili 
ste bili svjedok nečega tokom 
aktuelnog događanja, prijavite to 
policiji. Nazovite 114 14. Prijava 
policiji je često uslov da biste 
mogli tražiti neku naknadu. Pri 
tome nije bitno da li se konkretni 
događaj po vašem mišljenju 
može kvalificirati kao krivično 
djelo. Vaše je pravo da prijavu 
policiji podnesete na jeziku koji 
poznajete.  

 
Ukoliko nemate prebivalište u 
Švedskoj, zatražite savjet od 
ambasade vaše zemlje.  
 
Ukoliko je neko od vaših bližnjih 
nestao u aktualnom događaju, 
prijavite to policiji. 
 
Naknada 
Postoji više načina za 
ostvarivanje naknade nakon 
počinjenog krivičnog djela. Sve 
žrtve krivičnih djela počinjenih u 
Švedskoj imaju pravo na naknadu 
štete od počinioca i naknadu 
štete izazvane krivičnim djelom 
iz državnog budžeta.  
 
Osiguranje    
Važno je da što je prije moguće 
prijavite štetu i provjerite da li 
ste obuhvaćeni nekim 
osiguranjem. Većina osiguranja 
zaključenih u Švedskoj pokriva 
događaje vezane za terorizam.  
 
Naknada štete  
Ukoliko postoji osoba 
osumnjičena za neko krivično 
djelo, žrtva tog djela može 
zahtijevati naknadu štete u 
sudskom postupku. U tome vam 
može pomoći pomoćnik 
oštećenog. Ukoliko naknadu štete 
ne možete naplatiti od počinioca 
djela niti puni iznos naknade 
dobiti od osiguranja, možete se 
obratiti Fondu za potporu 
žrtvama krivičnih djela 
(Brottsoffermyndigheten) i 
zatražiti naknadu od države.

  



 
Podsjetnik 
□ Podnesite prijavu policiji 
□ Dokumentirajte vaše povrede 
□ Sačuvajte dokaze i račune u vezi svih troškova  
□ Prijavite povrede osiguravajućem društvu 
□ Recite policiji ukoliko tražite: 
   - naknadu štete 
   - pomoćnika oštećenog. 
□ Sačekajte rezultat istražnog postupka 


